ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СТРАНЦИТЕ

Член 1

Во Законот за странците („Службен весник на Република Македонија“ бр. 35/06, 66/07, 117/08, 92/09, 156/10, 158/11, 84/12 и 13/13), во член 11 ставот 5 се менува и гласи:

„Владата на Република Македонија може да одлучи во Република Македонија да влезат и државјани на трети земји, ако ги исполнуваат условите за влез за странец од ставот 1 алинеи 1, 3, 4, 5 и 6 на овој член, и кои:

- поседуваат единствена повеќекратна виза Ц важечка за сите земји потписнички на Шенгенскиот договор,

- имаат регулирано привремен престој во земја членка на Европската унија или потписничка на Шенгенскиот договор или во друга земја заради вработување, работа или вршење на самостојна дејност, школување или студирање или семејно обединување.

По ставот 5 се додава нов став 6, кој гласи:
„Единствената повеќекратна виза Ц и дозволата за привремен престој  од ставот 5 алинеи 1 и 2 на овој член, се со рок на важност подолг од  најмалку 5 дена од планираниот престој во Република Македонија кој може да биде најмногу до 15 дена.“
Член 2

Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува по  три месеци од денот на неговото влегување во сила.
